
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR CAKTIMIN E VENDIT TË NUMËRIMIT TË VOTAVE TË ZAZ-së Nr. 71, QARKU KORÇË, PËR ZGJEDHJET E PJESSHME PËR KRYETAR TË BASHKISË KORÇË, 

TË DATËS 3 NËNTOR 2013 
Komisioni Qendror i Zgjedhjeve, në mbledhjen e datës  03.10.2013, me pjesëmarrjen e: 

Lefterije 
LUZI (LLESHI)-


Kryetar

Hysen

OSMANAJ-



Anëtar
Klement
ZGURI-



Anëtar

Vera

SHTJEFNI-



Anëtar

shqyrtoi çështjen me:
OBJEKT:
Caktimin e Vendit të Numërimit të Votave të ZAZ-së Nr. 71, Qarku Korçë, për zgjedhjet e pjesshme për Kryetar të Bashkisë Korçë, të datës 3 nëntor 2013.
BAZA LIGJORE: 
Neni 23, pika 1 germa “a” neni 93 dhe 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar.

Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 

V Ë R E N

Prefekti i Qarkut Korçë, me shkresën nr. 846/1.prot, datë 26.09.2013, i është drejtuar Komisionit Qendror të Zgjedhjeve, duke i vënë në dispozicion ambientet e mundshme të cilat mund të shërbejnë si Vende të Numërimit të Votave për këtë ZAZ. Ambientet e vëna në dispozicion për ZAZ-në Nr. 71, Qarku Korçë janë:

1. Pallati i Sportit “Tamara Nikolla”, Bashkia Korçë;

2. Shkolla e Mesme “Themistokli Gërmenji”, Bashkia Korçë;

3. Shkolla e Mesme “Raqi Qirinxhi”, Bashkia Korçë. 
Këto ambiente ndodhen brenda Zonës Zgjedhore dhe plotësojnë kriteret e parashikuara në nenin 93 dhe 94 të Kodit Zgjedhor si dhe të Udhëzimit nr. 12, të Komisionit Qendror të Zgjedhjeve “Për caktimin dhe përgatitjen e vendit të numërimit të votave, mënyrën e ngritjes së grupeve të numërimit dhe caktimin e tavolinave të numërimit të votave”. Të tre këto ambiente kanë shërbyer si VNV në zgjedhjet e mëparshme, por meqenëse dy objektet e propozuara, Shkolla e Mesme “Raqi Qirinxhi” dhe “Themistokli Gërmenji”, janë në proces mësimor, nga ana e Institucionit të Prefektit të Qarkut Korçë, shihet si më i përshtatshëm për zhvillimin e procesit të numërimit, Pallati i Sportit “Tamara Nikolla”, Bashkia Korçë.
PËR KËTO ARSYE
Bazuar në nenin 23, pika 1 germa “a”, nenin 93 dhe 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, Komisioni Qendror i Zgjedhjeve:
V E N D O S I

1. Të caktojë Vendin e Numërimit të Votave të ZAZ-së nr. 71, Qarku Korçë, në Pallatin e Sportit “Tamara Nikolla”, Bashkia Korçë.
2. Ky vendim hyn në fuqi menjëherë.

